
	18․09․2026թ.-ին տեղի է ունեցել ՇՄԶ- «Խորքային հետազոտություն և տվյալների վերլուծություն AI-ով» թեմայով դասընթացը: Այն վարում էր Արտակ  Գրիգորյանը։
	23․09․2026թ.-ին տեղի է ունեցել ՇՄԶ- «Աուդիտորական ապացույցներ՝ արտաքին հաստատումներ» թեմայով դասընթացը։ Այն վարում էր Էմիլ Վասիլյանը։
	Սեմինարի առաջին աշխատանքային օրը մեկնարկեց «Ժամանակակից հարկային վարչարարություն՝ թվայնացումից դեպի հարկային կարգապահություն» թեմայով պանելային քննարկմամբ, որի շրջանակում ներկայացվեցին հարկային վարչարարության արդի միտումները, թվայնացման հնարավորությունները և հարկային կարգապահության բարձրացմանն ուղղված մոտեցումները։
	Սեմինարի երկրորդ օրն առավել հագեցած էր թե՛ բանախոսների մասնակցության թվով, և թե՛ արծարծվող թեմաների քանակով, բազմազանությամբ և ընդգրկման շրջանակով։
	Մասնակիցները հնարավորություն ունեցան ծանոթանալու «Ամբողջական ՖՀՄՍ-ների և ՓՄԿ ՖՀՄՍ-ի փոփոխություններին և նորություններին», «ԱԱՀ վերջին փոփոխություններին», «ՖՀՄՍ 18․ գործնական կիրառության հարցերին», «Շահութահարկի փոփոխություններին», ինչպես նաև «Կայունության հաշվետվությունների և բնապահպանական, սոցիալական և կառավարման հարցերի ներածություն, COP17 միջոցառում» և «Արհեստական բանականությունը ֆինանսական տվյալների վերլուծության մեջ» թեմաներին։
	Օրվա աշխատանքներն ամփոփվեցին «Հարկային կարգապահություն, հաշվապահական ու հարկային արդիական հարցեր» թեմայով պանելային քննարկմամբ, որի ընթացքում մասնակիցները հնարավորություն ունեցան բարձրաձայնելու իրենց հետաքրքրող հարցերը և անմիջականորեն քննարկելու ոլորտի արդիական խնդիրները։

